
Devaih Kritam 20 Shiva Stotram

દેવૈઃ કૃતં ૨૦ શિવસ્તોત્રમ્

ઈશાનેશાન ઈશાન તત્પુરુષ નમોઽસ્તુ તે ।
નમો વામ મહાઘોર સદ્યોમુખ નમો નમઃ॥ ૧૫॥
ત્ર્યક્ષ ભર્ગ મહાદેવ ઉમાકાન્ત નમો નમઃ ।
નમઃ શિવ નમો ભીમ નમઃ સર્વ નમો નમઃ॥ ૧૬॥
નમઃ શમ્ભો નમો રુદ્ર વિરૂપાક્ષ નમો નમઃ ।
ત્વયા દેવ પ્રજાઃ સર્વાઃ સદેવાસુરમાનુષાઃ॥ ૧૭॥
સ્થાવરાણિ ચ ભૂતાનિ જઙ્ગમાનિ  ચરાણિ ચ ।
બ્રહ્મ વેદાશ્ચ વેદ્યં ચ ત્વયા સૃષ્ટં મહેશ્વર॥ ૧૮॥
શિરસ્તે ગગનં દેવા નેત્રે શશિદિવાકરૌ ।
નિઃશ્વાસઃ પવનશ્ચાપિ તેજોઽગ્નિશ્ચ તવાચ્યુતઃ॥ ૧૯॥
બાહવસ્તે દિશઃ સર્વાઃ કુક્ષિશ્ચૈવ  મહાર્ણવઃ ।
ઊરૂ તે પર્વતા દેવ ચરણૌ પૃથિવી મતા॥ ૨.૧૬.૨૦॥
ઇન્દ્રસોમાગ્નિવરુણા દેવાસુરમહોરગાઃ ।
પ્રહ્વાસ્ત્વામનુતિષ્ઠન્તિ સ્તુવન્તો વિવિધૈઃ સ્તવૈઃ॥ ૨૧॥
ત્વયા વ્યાપ્તાનિ ભૂતાનિ સર્વાણિ ભુવનેશ્વર ।
ત્વયિ તુષ્ટે જગત્તુષ્ટં ત્વયિ ક્રુદ્ધે મહદ્ભયમ્॥ ૨૨॥
ભયાનામપનેતાસિ ત્વમેકઃ શત્રુસૂદનઃ ।
અસુરાણાં સમર્થાનાં વિનાશશ્ચ ત્વયા કૃતઃ॥ ૨૩॥
ન ચ વિક્રમણૈર્દેવ નિર્વાણમગમત્પરમ્ ।
ત્વં હિ કર્ત્તા વિકર્ત્તા ચ ભૂતાનામિહ સર્વશઃ॥ ૨૪॥
આરાધયિત્વા સર્વે તે નમસ્યન્તિ ચ સર્વશઃ॥
ઇતિ શ્રીસ્કન્દપુરાણે આવન્ત્યખણ્ડે ચતુરશીતિલિઙ્ગમાહાત્મ્યે  ષોડષાધ્યાયાન્તર્ગતં

દેવૈઃ કૃતં શિવસ્તોત્રં સમાપ્તમ્ ।
સ્કન્દપુરાણ ।આવન્ત્યખણ્ડ । રેવાખણ્ડ । અધ્યાય ૧૯૩/૧૬-૪૭॥

